
Nd. 192. Frumvarp

til laga uin breyting á 1. nr. 36, 27. júni 1921, uni samvinnufélög.

Flm.: Héðinn Valdimarsson, Haraldur Guðmundsson, Vilmundur Jónsson.

1. gr.
2. liður 3. greinar laganna orðist svo:
Ábyrgð félagsmanna í öllum fjárreiðum félagsins skal vera eins og hér

segir:
a. Sameiginleg ábyrgð allra félagsmanna gildir i þeim félögum, sem um getur 

í 1. lið 2. gr. laganna, ef félagið rekur lánsverzlun.
b. Starfi félagið eingöngu samkvæmt 1. lið 2. greinar laganna og selji það all- 

ar vörur sínar eingöngu gegn staðgreiðslu, nægir í stað sameiginlegrar á- 
byrgðar allra félagsmanna: aö félagsmaður leggi fram í stofnsjóð félagsins 
50 kr. framlag, og má skipta greiðslu þess i tvennt, þannig að fyrri helming- 
urinn greiðist við inntöku i félagið, en siðari helmingurinn innan 6 mánaða, 
að félagsmaður ábyrgist sem sjálfskuldarábyrgðarmaður og tryggi að dómi 
félagsstjórnar 50 kr. umfram ofangreint framlag hans, en losnar úr þeirri 
ábyrgð, ef hann leggur upphæð þessa aukreitis fram i stofnsjóð.

Fram yfir þetta ber félagsmaður slíks félags ekki ábyrgð á fjárreið- 
um félagsins, nema samþykktir félagsins kveði á um samábyrgð, eða fé- 
lagsmaður hafi sérstaklega undirgengizt frekari ábyrgðir. 

e. I þeim félögum, sem um er rætt i 2. og 3. lið 2. gr. laganna, nægir takmörk- 
uð ábyrgð.

2. gr.
Lög þessi ganga í gildi þegar i stað.

G r e i n a r g e r ð .

Allmikil hreyfing er meðal verkalýðsins við sjávarsíðuna að koma á með 
sér kaupfélögum og pöntunarfélögum. Aðstaðan til félagsstofnunar og félags-



starfsemi er allt önnur en um kaupfélög bænda. Tekjur verkafólks eiga yfir- 
leitt að koma því í hendur vikulega eða mjög skjótlega, vörukaupin eru til 
neyzlu eingöngu og er viðast hægt að gera þau jafnóðum, er þörfin krefur, efna- 
hagur manna er aftur misjafnari en í sveitum og minni trygging í samábyrgð- 
inni, en kemur ójafnar niður, ef á henni þarf að halda. Af þessum ástæðum á 
bezt við að hafa kaupfélagsskap verkalýðsins með svipuðum hætti og i Englandi 
og viðast hvar annarsstaðar, alla vörusölu gegn staðgreiðslu, enga samábyrgð, 
heldur takmarkaða ábyrgð félagsmanna, nokkuð innskotsfé frá hverjum fé- 
lagsmanni og álíka ábjTgð að auki. Slík félög hafa þegar verið stofnuð í land- 
inu, en njóta ekki verndar samvinnulaganna.

Tilgangur frumvarpsins er sá, að koma þessum félögum undir samvinnu- 
lögin, sem eiga að liafa svo rúma umgerð, að þau nái yfir öll heppileg form 
samvinnufélaga, livort lieldur sem er til sveita eða sjávar. Samþykkt frum- 
varpsins mundi hafa i för með sér stofnun kaupfélaga og pöntunarfélaga viða 
um landið og eflingu þeirra, sem þegar eru stofnuð.


